
Interdum volgus rectum videt, est
ubi peccat. Si veteres ita miratur
laudatque poetas, ut nihil anteferat,
nihil illis comparet, errat. Si
quaedam nimis antique, si peraque
dure dicere credit eos, ignave multa
fatetur, et sapit et mecum facit et
Iova iudicat aequo.

Non equidem insector delendave
carmina Livi esse reor, memini
quae plagosum mihi parvo
Orbilium dictare; sed emendata
videri pulchraque et exactis
minimum distantia miror. Inter quae
verbum emicuit si forte decorum, et
si versus paulo concinnior unus et
alter, iniuste totum ducit venditque
poema.

Indignor quicquam reprehendi,
non quia crasse compositum
illepedeve putetur, sed quia nuper,
nec veniam antiquis, sed honorem
et praemia posci. Recte necne
crocum floresque perambulet Attae
fabula si dubitem, clament periisse
pudorem cuncti paene patres, ea
cum reprehendere coner, quae

gravis Aesopus, quae doctus
Roscius egit; vel quia nil rectum,
nisi quod placuit sibi, ducunt, vel
quia turpe putant parere minoribus,
et quae imberbes didicere
senes.Quod si tam Graecis novitas
invisa fuisset quam nobis, quid
nunc esset vetus? Aut quid haberet
quod legeret tereretque viritim.

Ut primum positis nugari Graecia
bellis coepit et in vitium fortuna
labier aequa, nunc athletarum
studiis, nunc arsit equorum,
marmoris aut eboris fabros aut aeris
amavit, tibicinibus, nunc est gavisa
tragoedis; sub nutrice puella.

